Kopja Informali ta' Sentenza

MALTA

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tat-22 ta' Frar, 2005

Citazzjoni Numru. 863/1995/2

Miriam mart George Frendo, Carmelo Agius,
Josephine mart Leonard Calleja, Agnes mart Vincent
D’Anastasi u Phyllis mart Leonard Briffa

Versus

Agata Agius, Emanuel Agius, Philip Agius, Carmelo
Agius, Maria Assunta Ciantar, Francis Galea, Maria
Lourdes Agius u Rosario Agius; u b’dikriet tat-30
t’Ottubru 2003, wara I-mewt ta’ Agata Agius, il-kawza
tkompliet fisem Maria Lourdes Agius flok Agata
Agius; u b’dikriet tas-26 ta’ Mejju 2004, wara I-mewt
ta’ Carmelo Agius, il-kawza tkompliet fisem Maria
Concetta Agius bhala uzufruttwarja u fisem il-
werrieta Philip, Anna Xerri u Rose Elmigrab, ahwa
Agius

Din il-kawza hija dwar weghda ta’ bejgh-u-xiri.
Fic-citazzjoni I-atturi jghidu illi fl-1966 Guzeppi, Filippu u
Ganni Agius kienu ntrabtu li jbieghu lil Paolo Agius is-
sehem ta’ ommhom tar-raba’ u tar-razzett tal-Barrakki, fil-

kuntrata tal-Ghador, fi Triq il-Buskett, limiti ta’ Haz
Zebbug, bil-prezz ta’ elf u hames mitt lira (Lm1,500) ghall-
intier u bil-patt illi I-kuntratt isir fi Zzmien xahar mill-kuntratt
tal-gsim tal-wirt.

L-atturi huma I-werrieta ta’ Paolo Agius u I|-konvenuti
huma |-werrieta ta’ Filippo Agius.

[I-kuntratt tal-gsim tal-wirt sar fid-9 ta’ Mejju 1995 fl-atti
tan-Nutar Victor J. Bisazza, u |-proprjeta msemmija fil-
konvenju kienet assenjata lill-mejjet Filippo Agius, awtur
tal-konvenuti.  Il-konvenuti ghalhekk huma marbuta i
jwettqu I-weghda maghmula fil-konvenju billi jittrasferixxu
l-proprjeta lill-atturi, izda, ghalkemm kienu msejha b’ittra
uffigjali ta’ I-1 ta’ Gunju 1995, nagsu milli jidhru fuq I-att ta’
trasferiment.

L-atturi ghalhekk fethu din il-kawza u geghdin jitolbu illi I-
gorti tikkundanna lill-konvenuti sabiex, fi zmien qasir u
perentorju, jersqu ghall-pubblikazzjoni tal-kuntratt ta’
trasferiment tas-sehem li mess lilhom mir-raba’ u r-razzett
tal-Barrakki, fil-kuntrata tal-Ghador, fi Triq il-Buskett, limiti
ta’ Haz Zebbug, bil-prezz ta’ elf u hames mitt lira
(Lm1,500), u tahtar nutar sabiex jippubblika |-att u kuraturi
biex jidhru fisem min jonqgos li jersaq ghall-pubblikazzjoni.
Qeghdin jitolbu wkoll I-ispejjez, fosthom dawk ta’ I-ittra
ufficjali ta’ I-1 ta’ Gunju 1995.

[I-konvenuti ressqu dawn |-e¢¢ezzjonijiet:

1. ghal kull trasferiment ta’ proprjeta immobbli jew
weghda ta' trasferiment ta’ proprieta immobbli hija
mehtiega ad validitatem il-kitba, skond l-art. 1233 tal-
Kodici Civili, u l-atturi ma ipproducew ebda kitba;

2. ladarba I-ftehim (jekk kien hemm) kien dwar ¢essjoni
ta’ “drittijiet ereditarji”, ic-Cessjoni ma tiswiex, skond I-art.
1470(2) tal-Kodiéi Civili;

3. il-kkonvenju (jekk kien hemm) ma bagax jorbot wara
hames snin, ladarba ma jidhirx li gie mgedded; u

4.  qgatt ma kien hemm ftehim bhal dan bejn |-awturi tal-
partijiet.

B’sentenza moghtija fit-28 ta’ Gunju 1996, il-qorti ¢ahdet
l-ewwel e¢cezzjoni safejn dik I-e¢¢ezzjoni kienet mahsuba
biex ma thallix lill-atturi jressqu provi dwar |-ezistenza tal-
kitba bla ma jipproducu I-kitba nfisha jew kopja awtentika

! Foll. 24 et seqq.

taghha, halliet miftuha t-tieni e¢c¢ezzjoni, u ¢ahdet it-tielet
eccezzjoni.

[I-fatti li wasslu ghal din il-kawza graw hekk:

L-awturi tal-partijiet u huthom (i.e. hut l-awturi tal-partijiet)
kellhom mhux magsum bejniethom il-wirt tal-genituri.
Erba’ mill-ahwa — Paolo, awtur ta’ |-atturi, Filippu, awtur
tal-konvenuti, u Guzeppi u Ganni — kienu ftiehmu, ighidu
l-atturi, illi jekk, meta jingasam il-wirt, sehem mill-ghalga u
r-razzett li hemm fil-kontrada tal-Ghodor, fi Triq il-Buskett,
fl-inhawi ta’ Haz Zebbug, imiss lil xi wiehed minn Filippu,
Guzeppi jew Ganni, dak li lilu jmiss is-sehem intrabat li
jbighu lil Paolo bi prezz, ghal dak is-sehem, mahdum fuq
elf u hames mitt lira (Lm1,500) ghall-intier. Dan il-ftehim,
ighidu I-atturi, sar fl-1966.

Saret kawza — li damet ghaddejja hafna snin — bejn |-
ahwa kollha ghall-gsim tal-wirt, u I-gsim eventwalment sar
b’kuntratt tad-9 ta’ Mejju 1995 fl-atti tan-Nutar Victor
Bisazza. Gara illi |-proprjeta li dwarha sar il-konvenju
kienet messet lil Filippu, awtur tal-konvenuti, u ghalhekk I-
atturi, bhala suc¢éessuri ta’ Paolo, geghdin jistennew illi I-
konvenuti jbighulhom is-sehem li mess lill-awtur taghhom
skond il-ftehim ta’ 1-1966.

[I-konvenuti, fir-raba’ e¢cezzjoni taghhom, ji¢hdu Ii kien
hemm dak il-ftehim u, fl-ewwel e¢¢ezzjoni, geghdin ighidu
illi, fkull kaz, ladarba I-kitba ma hijiex fl-atti, it-talbiet ta’ I-
atturi ma jistghux jintlagghu ghax il-kitba hija mehtiega ad
validitatem ta’ weghda ta’ bejgh ta’ immobbli, skond I-art.
1233(1)(a) tal-Kodi¢i Civili. Din l-ewwel eééezzjoni, kif
rajna, kienet michuda fis-sens illi, jekk il-kitba ma tistax
tinstab, jistghu I-atturi jaghmlu prova ohra ta’ |-ezistenza u
I-kontenut taghha, basta, naturalment, il-prova tkun
konvincenti.

[l-kwistjoni ewlenija f'din il-kawza mela hija dwar jekk sarx
tassew il-konveniju li fuqu jistriehu t-talbiet ta’ I-atturi, ghax
il-kitba ntilfet u ma hemm ebda kopja fil-proc¢ess.
L-argument tal-konvenuti — illi din il-kitba ma dietx
prodotta fil-kawza tal-gsim tal-wirt, ghalkemm dik il-kawza
damet ghaddejja hafna snin, u illi, li kieku I|-kitba tassew
kienet tezisti, kienet tigi prodotta f'dik il-kawza — ma
huwiex argument konvincenti. IllI-kawza dwar il-gsim tal-
wirt saret bejn |-ahwa kollha u mhux biss bejn dawk i
kienu parti fil-konvenju, u fdik il-kawza ma kien ikollu

ebda relevanza ftehim illi, ghal uhud mill-partijiet, ma
kienx hlief res inter ialos acta.

Min-naha |-ohra, favur l-ezistenza tal-kitba hemm I-
affidavit ta’ Paolo Agius®, illum mejjet, l-affidavit® u x-
xhieda ta’ I-Avukat Joseph Borg, li kien materjalment
ghamel il-kitba, u x-xhieda ta’ I-Avukat Riccardo Farrugia,
li kien l-avukat Ii lilu I-Avukat Borg kien ta’ I-kitba wara i |-
Avukat Borg kien dahal fis-servizz pubbliku, u illi
ghalkemm ma ftakarx x’kienet tghid il-kitba, ftakar illi
kienet tassew tezisti. Ghalkemm il-konvenuti jghidu hafna
dwar kemm tista’ jew ma tistax toqghod fuq din ix-xhieda,
il-qorti hija tal-fehma illi tista’ bl-akbar serenita toqghod fuq
il-kelma ta’ I-avukat li kien materjalment kiteb il-konvenju u
ra |-partijiet jiffirmawnh.

ll-qorti ghalhekk temmen illi tassew saret il-kitba ta’
weghda ta’ trasferiment ta’ immobbli, bil-pattijiet u I-
kondizzjonijiet imfissra fl-affidavit ta’ I-Avukat Borg, u
tichad ir-raba’ e¢¢ezzjoni tal-konvenuti.

Fadal li ngisu t-tieni e¢cezzjoni, mibnija fuq Il-art. 1470(2)
tal-Kodici Civili:

1470. (2) I¢c-Cessjoni ta’ jeddijiet ta’ wirt, jew ta’ krediti,
ta’ jeddijiet, jew azzjoniet li gejjin minn atti pubblici, ma
tiswiex jekk ma ssirx b’att pubbliku.

[I-ftehim ta’ I-1966 ma kienx cessjoni ta’ jeddijiet ta’ wirt,
billi ebda wiehed mill-partijiet ma kien ¢eda |-jedd tieghu
fug il-wirt jew fugq xi sehem minnu; kien weghda taht
kondizzjoni sospensiva ta’ trasferiment ta’ haga immobbli,
u ftehim bhal dak, skond l-art. 1233(1)(a) tal-Kodici Civili,
huwa bizzejjed li jsir b’kitba privata. Billi, ghalhekk, I-art.
1470(2) ma jghoddx ghall-kaz tallum, it-tieni eécezzjoni
wkoll hija michuda.

Ghal dawn ir-ragunijiet ma hemm xejn fil-ligi li jzomm milli
titwettaq il-weghda ta’ trasferiment, jew li jaghti |lill-
konvenuti s-setgha li jinhallu minn dik il-weghda. It-talbiet
ta’ l-atturi, ghalhekk, ghandhom jintlagghu.

ll-qorti tagta’ I-kawza billi, wara li tichad I-e¢cezzjonijiet tal-
konvenuti, tikkundanna lill-konvenuti jittrasferixxu favur I-
atturi s-sehem taghhom tar-raba’ u tar-razzett tal-Barrakki,
fil-kkuntrata tal-Ghador, fi Triq il-Buskett, limiti ta’ Haz

2 Fol. 5.
3 Fol. 31.

Zebbug, bil-prezz mahdum skond is-sehem tal-konvenuti
fuq valur ta’ elf u hames mitt lira (Lm1,500) ghall-intier.
Tahtar lin-Nutar Victor Bisazza biex jippubblika [-att relativ
u tahtar lill-Avukat Joseph Zammit biex jidher fisem min
jonqos li jersaq ghall-pubblikazzjoni ta’ I-att.

L-ispejjez tal-kuntratt u d-drittijiet tan-nutar jithallsu skond
il-ligi, izda I-ispejjez tal-kawza u d-drittijiet tal-kuratur
ihallsuhom il-konvenuti.

< Sentenza Finali >

